
Takidiganin Tu Miniqumis

Nitu kaupa inastu dalag haiza miniqumis, haiza amin ihaan dadaza
diganin migumis tu miniqumis. Nataqu aak tu simagsimag naingka, maqtu
ata mapasagaal intaa, pasunkaviaz intaa.

Haiza dau gabasang dusa vali, panaqunin tas’a ka, mu’azin laupakadau
tas’a ka vali. Mabagqis a vali, tingmut sanhapav thaan insuma’an vali ta,
sataisgang i tastudalaqg siin diganin. Pibagis i dalaq nastu ti tu minigqumis
siin sinsusuaz mita. Sanvanin a, mugaiv haan ugaivanvali ta.

Haizang dau ka tas’a vali, tis’uni tu panaqunin i Bunun a, min’uni’in
dau buan. Masingal a buan ihaan diganin, ni’in a bunun ithaan
madumduman. Masnanava ka buan mita Bunun lus’an siin masuaz i
kakaunun, nani’in dau ata mulaliva, ni’in amin mitsauqzang.

Sin Madia amin a bintugan, maag aingka ka maszang kinaiha’ tu sinqal
tikis, sanbibingsaq ihaan dadaza diganin. Duanduan aingka haiza saduan,
duanduan amin nitu usaduan. Maszang dau aingka mita bunun nastu
tu patantutungu. Mapasaduu mita tu asa tu mapakadaidaz, natudiipin a

anak’anak tu sinqal masingal daingaz saduan i duma tu bunun,

Haiza dau luhum, idadaza aingka diqanin maszang hulus masubu’ imita
hubung, maaqg i mabagqis a, lanavung mita, makazhav a pasanvali mita.
Muga tu maaq i ni1 ata kanasia dailaz miqumis a, na’inbasun ata; minqgatpal
a luhum a, na pasanqudan, kusbai ka luhum tindadangul a, na luvluvan, ni’in
luhum a minsuma a, na ungazavan. Pagqpun masasailang a luhum un imita
bunun tu sinkuzakuza.

Maaq dau ka ganivalval makaus i diganin, mapasaduu mita masihal tu
patas, haiza madangas, masinhav, masanglaz, magaihav. Masnava mita
bunun tu; inastu ti miqumims asa tu musmuskun paindangazdangz,
natudiipin a iniqumisan maszang qanivalval tu manau’az saduan.

Katu maganuas daginin ta tu iniqumisan, nanu ata tu nitu maszang,
mishuan mita pakatan’aan, dagqvisan daingaz intaa ka paikatan’aan. Pagpun
namadia intaa ganimulmulan, aupa untitinian aingka
migqumis, uka pababazbazan. Miliskina ata bunun tu! Duuq i asa dau ata tu
matumasqing intaa, pisvangdu intaa, tusasaus patan’a intaa? Natudiipin
aingka amin saubaas mapisihal saipuk mita, mapalibauszang imita bunun tu

tastu’iniqumisan sauqabasqabs.

Ikma’ia Anak’anak Tu Tamasaz

Haiza dau tatini tapudavus tu gaganup bunun, maag aipa a tugagaun
bunun tu mastaan magansiap ganup. Muga tu nii dau aipa maqtu pasaduan i
davus.

Haiza tu tas’a ganian, masabaq aipa mataisaq tu haiza tatini
madaingazin tu bunun taqu istaa tu: “ Uuvaz’az! Saivak aas tas’a tunpu’,
ama’av pihaan va’u suu. gabasin anatupa aas tu malkakamaaq, kaa tuza
tunpu un laktanan.” Binazbazin a madaingaza a, minkaila a gaganupa.
Kanasia aipa madaingaz ta tu galinga mama ki tupu, nitu dau laktanan istaa.

Haiza tu tastuganian, pagudan dau aipa duma bunun i davus. mulumag
dau ka, lasuun aipa ihaan daan. Minsuma gana tumaz mama istaa
mapundaza haan lukis sinuk istaa, na’ispakaun i augaz istaa. Aupa uka
gaimangsut iskali’luq ki bungu bunun ta, munastu a tumaza siza ki batu.
Kalinluvluvun dau ka minispaskat bununa, tispalkav aipa minuqu, tinquza
aipa tu lakuag sata iska lukis daza ti tu? Muga dau ka mata usaduan i augaz
tumaz, saduu tu maag a tumaz a angkus i batu na minkalapat i lukis ta. “ Na

mi’uni gan ata haip kakaunun intuun? “’Sapsapun istaa ka tunpu ihaan va’u

ka, katdikusa istaa ka pai’anan tunpu’ka, ngausun istaa ka augaz tumaza
masangsang mapataz. Minsumain a maskun namapataz zaku un. Muga aipa
kanatunpu masangsang i tumaz ta tu bungu. a mugqgalqal a tamaz pananastu
mataz. Tupa dau aipa tu, “Alnanaizaq nii aak tan’a madadaingaz ta tu
galinga, almatazi aak haip ganian.” “Maaq Sata miniqumis tu taus’uvaz’azun
I tina a, nanuin a diganin tu masaiv ita vaivivavi tu tamasaz sii taiklas, a nii
ata mapisihal ikma’ia. Pagpun nitu minsia ka imita tu sinkuzakuza,
pimama’az i diganin sinsaiv mita tu sinpumazav.”

Munastu a gaganup a, sababaiv i inigumisan istaa, mintatulin daingaz
aipa miliskin. Tupa ainpa tu: “nii aak maszang duma bunun tu masaihuu
malkaquma, lauqu nii a diganin masaiv zaku maupa ti tu tamasaz siin
taiklas.” “ A mavia aak tu magansiap malhaqu? manag tu ma’asik i? Sia ti
ka sinsaiv diganin zaku?.” Paiskatudiip aipa malmananu gaganup, niin
quqgud davus, mispapaskat. Tutuza dau aipa tu min’uni’in i mamangan,

kazimaun amin i gaganup bunun.

